
Hebreu kuery pe ombopara pyre

Kova'e kuaxia para ma hebreu kuery Jesus re ojerovia
va'e pe omboparaa. Imboparaare rery ma nof.

Jesus re ha'e kuery ojerovia ramo hetara kuery opu'a
rei ha'e kuery re, nhandere oikoa rami ae avi. Ha'e
rami rd ha'e kuery va'e regua amongue ojeroviaa gui
ojepe'axe gueko ymague rami ju ikuai agud. Ha'e nunga
rupi kova'e kuaxia omboparaa ha'e kuery pe ipy'a guaxu
reve onhea'dve agud, mba'eta Jesus regua ha'e kuery
ojeroviaa ma pavé gui ha'eveve va'e, yma guare teko gui
voi. Mymba kuery Nhanderuete pe ome'éa 'rague py Jesus
ojejuka ukaague anho ovare nhandereraa jepe agua. Jesus
ma nhandereraa jepea petei'i va'e Nhanderuete ombou
va'ekue.

Aipoe'i: “Ha'e rami rire mba'exa 'rd tu nhande jaa
jepe, nhandereraa jepe agud regua ipordve va'e nhaendu
rive vy? Mba'eta jypy'i Senhor ae omombe'u, ha'e gui
henduare kuery ju omboaxa, anheté etea jaikuaa porave
agud rami” (2.3). Ha'e nunga rupi “nhanekangy e'y
re nhai atd tema nhard va'e nhamombe'u jaikovy va'e
re” (10.23), “nhama'é pora tema Jesus re anho, mba'eta
ixugui ae ou jypy guive opa peve jajerovia agud” (12.2).
Mba'eta “Jesus voi tetd roké gui mombyry'i oiko axy
raka'e, nguguy py ae ojeupegua kuery oiky'a'o agua. Ha'e
nunga rupi oia py jaje'oi nhande voi, amboae kuery ikuaia
gui mombyrya py tei, Jesus kduxa nhanembojaru reia ra
jaropo'aka vy. Mba'eta anheté apy ndajarekoi tetd of
riae va'er3, raka'eve ra ojekuaa va'erd va'e re nhanhea'a”
(13.12-14).

Nhanderuete ojekuaa ukaague re ijayvua

1 Ymave rupi Nhanderuete mbovykue rei e'y, ha'e
ha'ekue-'ekue'i rami 'y ijayvu raka'e nhaneramoi kuery
pe profeta kuery rupi.
2 Ha'e gui ay opa vygua ara ma Gua'y rupi ae ijayvu
nhandevy. Ha'e va'e ma opa mba'e ikuai va'e jopyara
omoi, ipo rupi opa mba'e ojapo rire.*
3 Nhanderuete rexakda rexa ukaa oiko, Nguu rami ete
heko va'e vy. Mba'emo ikuai va'e oguereko pordmba
oayvu ipo'akapa va'e py rive. Ha'e gui jajejavyague gui
nhandeky'a'opa ma vy oguapy oiny yvate. Ipo'akapa va'e
oiporu kuaa regua re of
4 anjo kuery gui omboyvateve rire, mba'eta hery oenoia
va'e ma anjo kuery oenoia gui iporave.

_ Cristo Ta'y oikoa, ha'e rd anjo kuery ma tembiguai ikuaia re
jjayvua

5Mba'eta anjo kuery pe ma aiponde'i: “Ndee ma Xera'y,
ange maromoingo”, nde'i. Ha'e gui teigue ju aipoe'i: “Xee
aiko 'r4 Tuu, ha'e rd ha'e ma Xera'y 'rd oiko.”*
6Ha'e gui kova'e yvy re Gua'y Jypygua ombou vy teigue ju
aipoe'i: “Nhanderuete pegua anjo kuery tomboete pavé”,
he'i.*
7Ha'e rd anjo kuery pe ma aipo'ea: “Ojeupegua anjo kuery
ojapo yvytu rami, guembiguai kuery ojapo tata rami”,
'ea.
8 Ha'e rd Ta'y pe ma aipo'ea: “Oreruete, ndepo'akaa ma
raka'e rd peve guara. Ha'e ndepo'akaa py rejoguereko 'ra

.k
ha'evea rami.

E3 *
1:2 Jodo 1.1-5; Colossenses 1.15-18 1:5 Salmo 2.7; 2 Samuel 7.14, 1

* * *
Crénicas 17.13 1:6 Deuterondmio 32.43 1:7 Salmo 104.4 1:8
Salmo 45.6-7

9 Rerovy'a teko pora, ha'e ra teko vai ma nderejou porai.
Ha'e nunga rupi Nderu Nhanderuete ndererovy'aa rupi
nemoi neiril kuery ary guara, ndere azeite omoi uka vy”,
'ea.

10 [xupe aipo'ea avi: “Senhor, jypy'i renhono va'ekue yvy.
Yva regua voi ndepo py rejapo va'ekue meme.

11 Ha'e nunga ma opa va'erd. Ha'e rd ndee ma reiko riae
'rd. Ha'e nunga ha'e javi 'rd inhyma ovy ao rami,

12 ha'e ramo ao pukukue rami 'rd rembojo'a imoiny, ao
rami ae avi 'rd remboekovia. Ha'e ra ndee ma ha'ekue ae
reiko. Nderekove opa va'eri e'y”, 'ea.”

13 Ha'e gui peteive anjo pe aipo nde'i: “Eguapy ke aiporu
kuaa regua re, nderovaigua kuery ndepy guyry amoi
peve”, nde'i.*

14 Mba'eta anjo kuery ma nhe'é hembiguai ikuai, oo jepe
agud rami ikuai va'e pytyvoard ombou va'e.

2

Ayvu pord nhaendu rive'j agua re ijayvua
1 Ha'e nunga rupi anhet€ ete va'e nhaendu vy nhamoi
pord pota 'rd nhandejee, ha'e va'e rupi nhandekuaia gui
jajepe'a e'y agud.”
2 Mba'eta ymave rupi Nhanderuete ayvu anjo kuery

omombe'u va'ekue ndoaxa rivei raka'e, mba'eta ha'e va'e
rupi heko vai ha'e nonhe'é rendui va'e kuery ombopa-

gapa.
3 Ha'e rami rire mba'exa 'rd tu nhande jaa jepe, nhan-
dereraa jepe agud regua ipordve va'e nhaendu rive vy?
Mba'eta jypy'i Senhor ae omombe'u, ha'e gui henduare
kuery ju omboaxa, anheté etea jaikuaa porave agua rami.

* * *
1:12 Salmo 102.25-27 1:13 Salmo 110.1 2:1 Marcos 4.14-25

4 Ha'e kuery ijayvua rupi Nhanderuete oikuaa uka an-
heté etea, hexa pyra, nhomondyipaara ha'e opa maragua
opo'akaa rupi ojapo vy. Ha'e gui petei-tei rupi oexa uka
avi Nhe'é Ky'a E'y guigua, ha'e ae oipotaa rami vy.

Sacerdote yvateve va'e ojeroviapy ha'e nhomboaxy kuaa
va'e Jesus oikoa re ijayvua

5> Mba'eta anjo kuery pe'y Nhanderuete opena uka
raka'e yvy pyau oreayvua va'e re.
¢ Ha'e rami 'rdgue py amongue henda py omombe'u
pord vy aipoe'i: “Mara ramigua tu avakue, ha'e kuery re
nema'endu'a agud? Mara ramigua tu avakue ra'y kuery,
ha'e kuery re reikuaa pota agua?

7 Ha'e rami tei hare'i anjo kuery gui remo'yvyi'ive rire
remboyvate, remboete uka [ha'e rembopo'aka ndepo py
rejapo va'ekue ha'e javi re].

8 Opa mba'e re rembopo'aka, ipy guyry remoi vy”, he'i
va'ekue. Opa mba'e re nhanembopo'aka rire ma mba'eve
jipoi nhandepo'aka e'ya. Ha'e rami tef aj peve ndajaexai
teri opa mba'e re nhandepo'akaa.”

9 Ha'e rd Jesus ma jaexa omano rire Nhanderuete om-
bopo'aka ha'e omboete ukaague. Mba'eta Nhanderuete
nhanemboaxy vy anjo kuery gui xapy'a'i omo'yvyi'ive
raka'e Jesus, nhande kuery ha'e javi re omano agui.”

10 Mba'eta Nhanderuete peguard opa mba'e oiko, ha'e
ae omoingopa rire. Ha'e rami vy guexakda katy gua'y
kueryrd nhandereru agud ma opa mba'e py oguereko katu
raka'e Nhandereraa jepeard, oiko axya py guive.

11 Mba'eta Nhandeky'a'oard ou va'ekue ha'e nhande
kuery oiky'a'o va'ekue voi petei'i gui ae jaiko. Ha'e nunga
rupi noxi nhandevy “Xeryvy kuery” he'i agua,

* * N
2:8 Salmo 8.4-6 2:9 Filipenses 2.6-11

12 mba'eta aipoe'i: “Xeryvy kuery pe aikuaa uka 'rd nder-

ery, ha'e onhemboaty okuapya py aporaei 'rd ndevy.”*
13 Aipoe'ive ju: “Xee ajerovia 'rd hexe.” Teigue ju aipoe'i:
“Apy ma xee ai, ha'e xera'y kuery Nhanderuete ome'é
va'ekue reve”, he'i.*

14Ha'e gui ta'y kuery he'ia ho'o ha'e huguy va'e ikuaia
rami avi ha'e voi oiko ha'e rami, omanoa py ombovaipa
agud porojukaa po'akaa. Ha'e va'e ma anha.
15 Ha'e gui nhandereraa jepe agud, mba'eta jaikoa
pukukue re nhamano agud gui jakyje vy manoa pegua

escravo rami nhandekuai va'ekue.
16 Mba'eta anhet€ anjo kuery reraa jepeara e'y ou, ha'e ra

Abrado ramymino kuery reraa jepeara anho.

17 Ha'e nunga rupi opa mba'e py guyvy kuery rami 'rae
ojeapo, nhanemboaxy kuaa ha'e ojeroviapy oikoa oexa
uka agud, ha'e Nhanderuete pegua sacerdote yvateve va'e
oiko agua guive, ojeupegua kuery ojejavyague re opaga
agud.

18 Mba'eta anha omoangekoa py oiko axy rire ay ipo'aka
nhanderepy agud nhande voi nhanemoangeko ra.

3

Moisés gui Cristo yvateve ramo jajeroviaa gui jajepe'a e'y
agua re ijayvua
1 Ha'e nunga rupi irmdo kuery iky'a e'y va'erd Yva
pygua penerenoi avi va'ekue, peikuaa pota pora Jesus re,
mba'eta Nhanderuete ombou*raka'e Sacerdote Yvateve

va'erda, nhamombe'ua rami ae.
2Ha'e va'e pe ma Nhanderuete ngoo pygua kuery re opena

uka ramo henonde rupi ojeroviapy oiko, Moisés oikoague
rami avi.

* % *
2:12 Salmo 22.2 2:13 Isafas 8.17-18 3:1 Numeros 12.17

3 Ha'e rami avi Moisés gui ma Jesus omboetevepy, oo gui
ijjapoare omboeteavea rami avi.*
4 Mba'eta oo ikuai va'e ma ojapo pyre meme, ha'e ra opa
mba'e apoare ma Nhanderuete anho.
5Ha'e gui Moisés ma Nhanderuete rembiguai rami oiko
raka'e hoo pygua ha'e javi re openaa rupi. Ha'e ramia
py ojeroviapy oiko, omombe'u ma voi guive raka'eve ra
Nhanderuete omombe'u porave va'era regua.
6 Ha'e ra Cristo ma hoo pygua kuery re opena vy Ta'y ae
oiko. Ha'e gui “Hoo pygua kuery” he'ia ma nhande ae
jaiko, opa peve ete ri nhai atd vy nhandepy'a guaxu ha'e
jarovy'a reve nhard jaikovya re.
7Mba'eta Nhe'é Ky'a E'y aipoe'iague rami: “Kova'e dra
ijayvua pendu vy
8 peneakd ratd eme, tekoa e'ya rupi ymagua kuery ikuai
jave oeko a'd rei ha'e nonhe'é renduiague rami e'y.
9 Mba'eta ha'e py ma peneramoi kuery xereko a'd vy
xemoangeko rei va'ekue, quarenta ma'ety re mba'emo
pora ajapo ra oexa okuapy tei.*
10Ha'e nunga rupi ha'e javegua kuery pe xevai vy aipoa'e:
‘Ha'e kuery ojejavy riae opy'a py, ndoikuaaxei guive
xereko’, ha'e va'ekue.
11 Ha'e rami vy xepoxy reve aura va'ekue ha'e kuery
oupity e'y agua opytu'u agud areko katu va'ekue”, he'i.*
12 Ha'e nunga rupi irmdo kuery, penheangu ke peé
kuery regua nei peteive py'a re oi e'j agud pejerovia
e'ya, Nhanderuete oikove va'e penhe'é rendua gui pen-
depe'aara.
13 Ha'e rami 'rdgue py ko'é nhavd penhomombaraete
petei-tei, “Kova'e dra” he'iague oi teria ja, jejavya peteive

* * , .
3:3 Jodo 1.17,18 3:9 “Peneramoi kuery” he'ia ma Moisés reve Egito

~ .. *
vy gui o€ Va'ekue re 1jayvu vy. 3:11 Salmo 95.7-11
yvy g

penembotavy e'y agud peneaka ratd agud rami.

14 Mba'eta Cristo revegua ete jaiko, anheté ri jypy guive
jajeroviaa re opa peve nhai atd vy.

15 Mba'eta “Kova'e dra ijayvua pendu vy peneakd rati
eme, oeko a'd rei va'e kuery rami e'y”, he'iague rami.

16 Ha'e gui mava'e kuery tu ijayvua oendu tei nonhe'é
rendui raka'e? Moisés reve Egito gui oémba va'ekue ha'e
javi.

17 Ha'e mava'e kuery pe tu quarenta ma'ety re ipoxy
raka'e? Ojejavy va'ekue pe ae, mba'eta ha'e va'e kuery ma
tekoa e'ya pyve ho'apa rad hetekue opyta raka'e.

18 Ha'e gui mava'e rovai tu oura raka'e opytu'u agua
oguereko katu va'ekue oupity e'y agua? Nonhe'é rendui

va'ekue rovai ae.
19 Ha'e rami vy po rami jaikuaa: Ha'e kuery ndojerovia-

iague re ae nda'evei raka'e oupity agua.

_Japytu'u agud py Nhanderuete re jajeroviaa rupi jaike agud
re fjayvua

1 Ha'e nunga rupi nhanheangu, japytu'u agud Nhan-
deruete oguereko katu va'ekue jaupity agua re ijayvu rire
tei peé kuery regua amongue ndapeupityi gui.
2 Mba'eta nhandevy pe voi ayvu pord omombe'ua,
ymagua kuery pe rami avi. Mba'eta ha'e kuery ayvu
oendu teil ndojeroviai ramo ha'e kuery pe mba'evera
ndovarei.
3 Ha'e rd nhande jajerovia va'e ma jaupity 'rd japytu'u
agud, Nhanderuete aipoe'iague rami vy: “Xepoxy reve
aura va'ekue ha'e kuery oupity e'y agud opytu'u agua
areko katu va'ekue” he'i, ko yvy onhono ypy jave
mba'emo ojapopa rire tei.

4Mba'eta amongue henda py sete araa re ijayvu vy aipoe'i:
“Sete araa py Nhanderuete opytu'u raka'e mba'emo
ojapoa gui”, he'i.*

5 Ha'e pyve ju aipoe'i: “Ha'e kuery ma ndoupityi 'ra
opytu'u agud areko katu va'ekue”, he'i.

6Ha'e nunga rupi oi teri opytu'u agua amongue oupity
agud, ha'e rd ymagua kuery pe ma ayvu pord omombe'ua
rd nonhe'é rendui vy ndoupityi raka'e.
7Ha'e gui yma ete rire peteigue ju Nhanderuete oa'angaa
ara, mba'eta “Kova'e ara” he'i uka Davi pe, “Kova'e
ara ijayvua pendu vy peneaka ratd eme”, he'iague ro-
mombe'u ma voiague rami.

8 Mba'eta ha'e kuery opytu'u agui ete py Josué ogueraa
va'e rire ma yma rire noa'anga jevyi 'rague dra mboae.

° Ha'e nunga rupi of teri Nhanderuete pegua kuery
opytu'u agua.

10 Mba'eta japytu'u agud Nhanderuete oguereko katu
va'ekue jaupity vy japytu'u 'rd mba'emo re nhanhea'a
jaikovya gui, Nhanderuete oikoague rami avi.

11 Ha'e nunga rupi nhanhea'd ke japytu'u agud
oguereko katu va'ekue jaupity agud, avave rei ho'a e'y
agud inhe'é rendu e'y rei va'e kuery ho'apaague rami.

12 Mba'eta Nhanderuete ayvu ma oikove ha'e ipo'akapa
va'e. Kyxe haimbe jovai va'e gui haimbeve va'e, mba'eta
oike 'rd jaikovea ha'e nhanenhe'é omboja'o agud peve,
jaku'ea ha'e nhanderajy ojayaa rami avi. Ha'e rami vy
oikuaa uka 'rd nhapéxaa ha'e nhandepy'aa ha'e javi.
13Ha'e ramo hemimoingo jipoi henonde onhenhomi kuaa
va'erd. Ha'e rami 'rdgue py oikuaa pota va'e renonde

jajexa uka r3 opa mba'e ojekuaa poramba 'r3.”

* *
4:4 Génesis 2.2 4:13 Efésios 6.17; Apocalipse 1.16

Sacerdote yvateve va'e Jesus nhanemboaxya oikoa re
ijayvua
14 Ha'e nunga rupi Nhanderuete Ra'y Jesus, Sacerdote

yvateve va'e rami nhanderepy vy yva re oo rire nhai ata
tema jajeroviaa re.

15 Mba'eta nhande-Sacerdote ma nhanekangy rd nan-
hanemboaxy e'yi 'rd. Ha'e rami 'rdgue py nhande rami
avi onhemoangeko uka raka'e opa mba'e py, tei ojejavy
e'y re.

16 Ha'e nunga rupi jakyjea py e'y 'rd nhanhemboja
Nhanemboaxya guenda openaaty py oguapy oinya
re, nhanekangya 4ra jaupity agud nhanemboaxy vy
nhanepytyvoa.”

5

Sacerdote ymagua kuery gui Cristo yvatevea re ijjayvua

1 Mba'eta sacerdote yvatekueve ikuai va'e ma avakue
mbyte gui oiporavoa ha'e omoia rire Nhanderuete
pe omba'eapo 'rd avakue rekovia, mymba ojuka ha'e
mba'emo ome'é agud ojejavyague re.
2Ha'e omboaxy kuaa 'rd oikuaa e'y vy ojejavy va'e kuery,
mba'eta ha'e kuery rami avi ikangy va'e vy.

3 Ha'e nunga rupi ae mba'emo ome'é 'rd ha'e ae oje-
javyague re, heta va'e kuery ojejavyague re anho e'§.

4 Ha'e gui avave rei ha'e ae nonhemboyvatei 'ra ha'e
rami oiko agud. Nhanderuete oenoi ramo mae ha'eve,
Ardo oenoiague rami.

5 Ha'e rami ae avi Cristo voi ha'e ae e'y onhemboyvate
sacerdote yvateve va'e of agud. Ha'e rd ixupe “Ndee ma

7 . . ES
Xera'y, kova'e dra romoingo” he'i va'e ae

* . *
4:16 Hebreus 10.19-25; 1 Jodo 2.1,2 5:5 Salmo 2.7

6 amboae henda py “Ndee ma sacerdote rei riae 'r3,
Melquisedeque reko rami ndereko va'e vy” he'i.”

7 Ha'e gui Jesus ma ngo'o re oiko jave ojapukai atd ha'e
hexay reve onhembo'e vy ojerure raka'e omanoa gui
ogueraa jepe agud ipo'aka va'e pe. Ha'e ramo oendu ete,
mba'eta Nguu pe ete oiko ramo.

8Ta'y ae oiko va'eri oiko axya py voi oikuaa raka'e onhe'é
rendua.

9Ha'e gui ha'e nunga ha'e javi oaxapa marire ogueraa jepe
inhe'é rendua kuery ha'e javi, raka'e ra peve guar3,

10 Melquisedeque rami sacerdote yvateve va'erd Nhan-
deruete omoi rire.*

Ha'e kuery ndoikuaa pordi teria re ijayvua

11 Ha'e va'e rekokue re ma heta roguereko oreayvu
agud, tef ay ma napendu kuaa pordi ramo haxy 'rd ro-
mombe'u porive agui.”
12 Mba'eta yma ma pejerovia tei penhombo'e kuaa 'rague
py peikotevé teri Nhanderuete ayvu jypy guare, haxy
e'§ve va'e re penembo'e va'erd. Ha'e rami vy kyrigue'i
okambu va'e rami teri pendekuai, tembi'u tykue'y va'e
ho'uva'e ramie'y.
13 Mba'eta okambu va'e rami ikuai va'e ma noendu kuaai
'rd teko pora regua, kyri'i va'e rami teri ikuai vy.
14Ha'e ra tembi'u tykue'y va'e ma kakuaakueve peguari,
mba'eta o'arandua re onhea'da rupi vy oikuaa 'rd ha'eve

- *
va'e ha'e ha'eve'y va'e.

6

Jajeroviaa regua jaikuaa pordve pota agud re ijjayvua

* * * .
5:6 Salmo 110.4 5:10 Mateus 26.36-46 5:11 Melquisedeque

*
rekokue ma capitulo 7 py omombe'u porave. 5:14 1 Corintios 3.1,2, 14.20;
Efésios 4.11-16

1 Ha'e nunga rupi jaikuaa pordve pota ke jypy'i
Cristo regua re nhanembo'eague, ha'e opa mba'e py
nhanemoingo poraara re ju jaikuaa pota. Nda'evei jypy'i
nhaendu va'ekue re rive rombo'eve ju agud. Ha'e va'e
ma nhamano agua rami nhandekuaiague gui jajeko rerova
agud, Nhanderuete re jajerovia agud,

Znhanhemongarai agui, nhandeapyte re opo omoia agu3,
nhamanoague gui nhanhemboete ju agu3, ha'e raka'e ra
peve guard nhanemboayvua agua.

3Ha'e rami 'rdgue py amboae nunga re ju 'rd jaikuaa pota,
Nhanderuete oipota ra.

Ojeroviaa gui ojepe'a va'ekue re jjayvua

4 Ha'e rd anheté va'e oikuaa va'ekue gui amongue
ojepe'a ramo ma nda'evei nhamboeko rerova ju agua.
Ha'e va'e kuery ojopy ae ma yva guigua, Nhe'é Ky'a E'y
5> ha'e Nhanderuete guigua ayvu por3, ha'e oendu ma
guive Nhanderuete po'akaa raka'eve ra peve guar3,
¢ ha'e rami tei ha'e kuery ho'a ramo nda'evei
nhamo'arandu ju agud ojeko rerova agud rami, mba'eta
ha'e kuery ae ojapo Nhanderuete Ra'y pavé ojojai rei agua
rami, teigue ju kuruxu re omoia rami.
7 Mba'eta yvy minha oky jepi rd inhaky vy hi'a pord 'ra
oma'ety va'e kuery peguard. Ha'e va'e yvy ma Nhan-
deruete ogueroayvu pora 'ra.
8 Ha'e rd juu ha'e juu rakua endy rive moingoa yvy ma
ndojou porai 'rd, ayvu vai pyra rive oiko. Ha'e va'e ma
opaa py oapypaa 'ra.”

Jaa jepea kuaa ukaara re ijayvua

*
6:8 Hebreus 10.26-31

9Ha'e rd peé orerembiayvu kuery, ha'e rami oreayvu tei
roikuaa rd pendere of ipordve va'e nunga, peo jepea kuaa
ukaar.”
10 Mba'eta Nhanderuete ndaexarai 'rd pemba'eapoague
ha'e hery rupi pejoayvua pexa ukaague re, mba'eta iky'a
e'y va'e kuery peipytyvd va'ekue, ha'e peipytyvove teri
guive.
11 Ha'e rami avi roipota opa peve petei-tei pexa uka
ha'ekue rami penhea'aa, peupity agud peard peikovy va'e.
12 pendekuai eme inhate'y va'e rami, ha'e ra ojeroviaa
ha'e of atda rupi Nhanderuete ijayvuague oupity va'erd
kuery rami anho.

Nhanderuete ijayvuague ndoaxa rivei 'rda re ijayvua

13 Mba'eta Abrado pe Nhanderuete mba'emo ome'é
agud re ijayvu vy guery rupi ae oura raka'e, mba'eta
ixugui yvateve va'e jipoi hery rupi oura agua.

14 Ha'e vy aipoe'i: “Anheté romoingo pord 'rd, ner-
amymino kuery amoingo reta 'rd guive”, he'i.*

15Ha'e ramo Abrado of atda rupi oard rire oupity raka'e
ijjayvuague.

16 Ha'e gui avakue minha ha'e kuery gui yvateve va'e
rery rupi 'rd oura. Ha'e rami rire jomeme joguero'a tei
ouraague ojapo 'rd petei rami ju oikuaa agua rami.

17 Ha'e nunga rupi Nhanderuete voi oura reve ijayvu
raka'e, ijayvuague oupity va'erd kuery pe oikuaa uka agua
ndoaxa rivei 'rda.

18 Ha'e rami vy mokoi mba'e oaxa rive e'y va'erd py

Nhanderuete oikuaa uka raka'e nda'ijapuia.”

* * *

6:9 1Tessalonicenses 1.2-4; 2 Pedro 1.5-10 6:14 Génesis 22.17 6:18
“Mokof mba'e oaxa rive e'§ va'erd” he'i, mba'eta Nhanderuete
guery rupi ae ijayvu, ha'e oura guive.

Ha'e rami rire jajereraa jepe uka rire nhandepy'a guaxu
ete 'rd, ha'e rami vy nharg jaikovya nhanerenonderad omoi
mbyre jaupity agua.

19 Nhard va'e ma kanod mombytaa rami oi nhanenhe'é
mofi atdard. Mba'eta mba'eve py nanhanemokanhy ukai
'rd, nhanemof atd 'rd, templo mbotya ajukue guigua rovai
oike rire.t

20 Mba'eta ha'e py ma Jesus nhandegui ha'e ranhe oike
raka'e. Nhandere vy oike, Melquisedeque rami sacerdote
yvateve va'e omoia rire raka'eve ra peve guara.

7

Cristo rami Melquisedeque oikoague re ijayvua

1 Mba'eta Melquisedeque ma Salém tetd pygua huvix-

ave oiko raka'e, ha'e sacerdote Nhanderuete Yvate ete
va'e pegua guive. Ha'e va'e ma Abrado ovaexi vy oo raka'e.

Abrado ma huvixa kuery juka vy ooague gui ojevy jave
Melquisedeque ovaexi vy ogueroayvu pora.

2 Ha'e ramo ixupe Abrado ome'é raka'e mba'emo ojou
va'ekue ha'e javi guigua dizimo. (Jypy Melquisedeque
rery ma “Huvixave heko pord va'e” he'ia, ha'e rire ma
Salém pygua huvixa avi oiko vy “Huvixave nhomoingo
porda” he'ia.

3Tuu e'y va'e, ixy e'y va'e, tamoi e'y va'e, hekove ijypy
va'ekue'y, neiopae'y va'e guive oiko raka'e, Nhanderuete

T 610 “Templo mbotya ajukue guigua” he'ia ma ombojeroviaaty ropy of
va'e re ijayvu vy, Henda iky'a e'y ete va'e jaikea. Ha'e nunga
omombe'u pordve capitulo 9 py. Ha'e rami avi apy ma
ombojeroviaaty yva re oi va'e re ijayvu, 8.12 ha'e 9.11-12
py oia rami.

Ra'y rami omoingo pyre.) Ha'e ma sacerdote raka'e ra
peve guara oiko.

Levi ramymino kuery sacerdote ikuai va'e gui

Melquisedeque yvatevea re fjayvua

4 Peikuaa pota ke ha'vy Melquisedeque yvatea re,
mba'eta ixupe nhandeypy Abrado ome'é raka'e dizimo
huvixa kuery mba'e rei-reikue iporave va'e guigua.
5Ha'e gui Levi ramymino kuery regua sacerdote ikuai va'e
ma lei re oia rami vy heta va'e kuery gui ojopy 'ra dizimo,
guyvy kuery gui ae, Abrado ramymino ikuai avi va'eri.
¢ Ha'e rd Melquisedeque ma ha'e kuery regua e'y vy
Abrado gui eteve voi ojopy raka'e dizimo, ha'e ogueroayvu
pora guive Nhanderuete ijayvuague renduare.
7 Ha'e rami avi joegui yvateve va'e ogueroayvu pora 'ra
yvyive va'e, jaikuaa pavé.
8 Ko yvy re Levi ramymino kuery regua dizimo jopya
ikuai va'e ma avakue omano va'erd meme. Ha'e ra
Melquisedeque pe ma “Oikove va'e” 'ea.
9 Ha'e gui jaikuaa rd Levi voi dizimo ome'é avi raka'e
Abrado ome'€a py, ay hamymino kuery dizimo jopya ikuai
va'eri,
10 mba'eta tamoi Abrado ma Melquisedeque rovaexi vy oo
jave hete re Levi voi of ae ma raka'e.

Levi ramymino kuery sacerdote ikuai agud opa va'erd, ha'e

rd Cristo ma opa va'erd e'ja re ijayvua
11 Levi ramymino kuery sacerdote ikuai agud ma heta
va'e kuery lei ojopy va'ekue re oi. Ha'e rami avi Levi
ramymino kuery opa mba'e gui nhandeky'a'opa va'e rire
amboae regua sacerdote oi e'y tei ha'eve 'rague. Ha'e va'e

*

7:3 Apy Melquisedeque pe “Cristo rami oiko va'ekue” he'i, mba'eta Antigo
Testamento py nomombe'uai tuu, ixy, tamof kuery, ituiague nef omanoague
(Génesis 14.17-20).

ma Ardo ramymino e'y, ha'e rd Melquisedeque reko rami

heko va'e.
12 Lei omboekoviaa ramo mae ma ha'eve amboae regua

sacerdote of agua.

13 Mba'eta sacerdote ro'ea va'e ma amboae regua. Ha'e
va'e regua ma avave rei altar rupi omba'eapo va'e'y.

14 Mba'eta jaikuaa nhande-Senhor ma Judd ramymino
oikoague. Ha'e va'e regua pe ma Moisés “Sacerdote oi
va'erd” nde'i.

15Ha'e rami tef jaikuaa porave 'rd, mba'eta amboae regua
Melquisedeque reko rami heko va'e sacerdote oi agud ma
ha'eve.

16 Ha'e va'e ma avakue pegua lei re oia rami e'j omoia
raka'e, ha'e rd hekove imari e'y va'e vy ipo'akapa va'e
ramo.

17 Mba'eta Jesus pe “Ndee ma Melquisedeque reko rami
sacerdote refi raka'e ra peve guari”, he'i.”

18 Ha'e ramia py omboyke yma ojapo uka pyre, mba'eta
ha'e va'e ma ipo'aka e'y ha'e mba'evera ovare'y ramo.

19 (Mba'eta lei ma peteive henda py nhandeky'a'o va'e'y.)
Ha'e gui oikuaa uka ipordve va'e nharé agud, ha'e va'e rupi
Nhanderuete re nhanhemboja ete agua.

Cristo anho'i sacerdote heko pord ete va'e oikoa re ijayvua

20Ha'e gui Nhanderuete ma sacerdote-ra Jesus omoi vy
ndoura e'yi guive. (Amboae regua sacerdote kuery ma
oura re'y 'rd omoia.
21Ha'e rd Jesus ma oura reve omoi, mba'eta ixupe “Senhor
ouraague ndoaxa rivei 'rd, ‘Ndee ma sacerdote raka'e ra
peve guard’, he'ia py.”)
22 Ha'e nunga rupi Jesus ma Nhanderuete reve guara
iporave va'e oikuaa uka.

3
7:17 Salmo 110.4

23 Ymave rupigua sacerdote kuery ma heta ikuai raka'e,
mba'eta petei-tei omano vy noivei 'ra.
24Ha'e rd Jesus ma raka'e ra peve guara vy sacerdote opa
e'y re of.

25 Ha'e nunga rupi hexeve vy Nhanderuete re nhanhem-
boja va'e nhandereraa jepe 'rd opa mba'e gui, mba'eta
oikove riae nhandere ojerure agua.

26 Anheté ha'e va'e regua sacerdote yvateve va'e anho
ha'eve nhandevy, iky'a e'y va'e, heko vaia oi e'y va'e, heko
ky'ae'y va'e, ojejavy va'e kuerya gui oipe'a pyre, ha'e yva
aryve omboyvatea va'e.

27 Sacerdote yvateve va'e mboae ikuai va'e rami e'§ Jesus
noikotevéi dra nhavd ha'e ae ojejavyague re ranhe mymba
ome'€ agud, ha'e gui mae ma amboae kuery ojejavyague
re ju. Mba'eta peteigue'i ha'e ae ojejuka uka vy ombogue
raka'e jejavya.

28 Mba'eta lei re oia rami vy sacerdote kuery yvatekueve
va'e ma ikangy va'e meme. Ha'e gui Nhanderuete lei oeja
ma rire Gua'y ae omoi, oura reve ijayvuague rami vy. Ha'e
rd Ta'y ma opa mba'e py heko pori va'e, raka'e ra peve
guara.

3

Jypygua guexeve guard ojapo pyre gui Cristo rupi ou

va'ekue ipordvea re ijayvua

1 Ha'e gui aiporo'eague ma po rami: Nhandevygua
sacerdote yvateve va'e ma yva re oguapy raka'e Ipo'akapa
va'e renda oiporu kuaa regua re.
ZHa'e py ma ojeupegua kuery re ojerure oiny ombojerovi-
aaty iky'a e'y ha'e anheté ete va'e py, Senhor ae ojapo
va'ekue py, avakue ojapo va'ekue py e'y.
3 Mba'eta sacerdote yvateve va'e kuery ma mba'emo
ome'€ agud omoia, mymba ojuka agud guive. Ha'e nunga



Hebreus 8:4 17 Hebreus 8:11

rupi nhandevygua sacerdote yvateve va'e voi oguereko
avi ome'é va'erd.”

4Ha'e rami avi ko yvy re oiko teri va'e rire nef sacerdote
voi ndoikoi 'rdgue, mba'eta ikuai 'rae lei re oia rami vy
mba'emo me'€ara.

5Ha'e va'e kuery omba'eapo agud ma yva re mba'emo oi
va'e '3 rami rive, Moisés ombojerovia atyrad ojapo agui
re Nhanderuete ijayvu vy aipoe'iague rami vy: “Ma'é,
ejapopa ke yvyty ary ndevy ha'angaa aexa uka va'ekue
rami”, he'iague rami.”

¢ Ha'e nungakue gui ay Jesus mba'emo ojapo va'e ma
ha'eveve, Nhanderuete reve guard ogueru va'ekue voi
ha'eveve, ayvu ipordve va'e rupi ogueru guive.”

7 Mba'eta hexevegua jypy guare opa mba'e py ha'eve ete
va'e rire ma amboae ju ogueru e'y tef ha'eve 'rague.

8 Ha'e rami avi Senhor ndoguerovy'ai raka'e ymagua
kuery. Ha'e vy aipoe'i: “Ma'é, ou ma oiny ara xereve guara
ipyau va'e ju ajapo agua Israel ha'e Juda kuery pe.

9 Peneramofi kuery pe ajapo va'ekue ramigua e'y 'rd ajapo,
ha'e kuery po re ajopy vy Egito yvy gui anoémba jave
guare rami e'y, mba'eta ha'e kuery ojepe'apa ma xereve
guard ajapo va'ekue gui. Ha'e rire ha'e kuery re xee
napenavei ma 'rd”, he'i Senhor.

10 “Ha'e gui raka'eve rd po rami 'rd ajapo xereve guara
pyau Israel kuery pe. Xee aipota va'e amoi 'rd ha'e kuery
'aranduare, ipy'a re ae 'rd ambopara. Xee aiko 'rd Tuuete,
ha'e rd ha'e kuery ma xevygua kuery 'rd ikuai”, he'i
Senhor.

11“Ha'e rami rire mava'eve nombo'evei 'rd oirli nei guyvy
kuery Senhor oikuaa agua re, mba'eta pavé 'rd xekuaa,

* ~ *

8:3 Jesus ome'é va'ekue ma nguguy ae (Hebreus 9.12). ~ &
A *
Exodo 25.40 8:6 Lucas 22.20; 2 Corintios 3.6-11

yvyigueve'i ha'e yvatekueve voi.

12 Mba'eta amboaxy vy amboguepa 'rd heko vaiague,
naxema'endu'avei ma 'rd ojejavyague re”, he'i.”

13 “Ipyau va'e” he'ia py oikuaa uka jypy guare inhyma

maa. Ha'e gui yma guare inhymamba va'e vy oaxa ta ma
ovy.

9

Ymave rupi mba'emo  ome'€mby  mba'everd
ndovareiague re ijayvua

1 Ha'e gui Nhanderuete jypy guexeve guard ojapo
va'ekue re of heta va'e kuery ombojerovia agud, ha'e ko
yvy regua oo iky'a e'y va'eri ojapo agui guive.”
2Ha'e rami ra ojapopa raka'e ombojerovia atyra. Ha'e gui
opy jaikea py ma oi va'ekue tataendy 'y, mesa ha'e Senhor
renonde mbojape omoi mbyre. Ha'e va'e henda pe ma
“Henda iky'a e'y va'e” 'eaague.

3 Ha'e gui ma petei oké re ajukue mokoia of va'e rovai
ma ombojeroviaaty ropy ete oi, “Henda iky'a e'y ete va'e”
'eaague.

4Ha'e va'e pegua oi va'ekue ma petei altar ouro guigua
heakud pora va'e rapyaty. Of avi guexeve guard Senhor
ojapo va'ekue ryru, ouro py onhovidmba pyre. Ha'e va'e
ryepy py oi va'ekue mana ryru ouro guigua, Ardo popoka
ipoty va'ekue, ha'e itape ayvu oeja va'ekue oia guive.
5Hi'dry ma omopu'a anjo ipepo va'e ra'angaa hexakdmba
va'e. Ha'e kuery omo'a hyru mbotya teko vai mbogue
atyrd of va'e. Ha'e nungakue ma aj nda'evei romombe'u
porave agua.

* ) * A
8:12 Jeremias 31.31-34 9:1 Exodo 25.8-40

6 Ha'e nunga ha'e javi oguereko katupa ma rire sacer-
dote kuery ma opy ja'o oike ypya'i pyve oi va'e py oike
jepi 'rd Nhanderuete pe mba'emo ome'é agua.

7 Ha'e rd opyve ma sacerdote yvateve va'e ha'e ae'i 'ra
oike, peteigue-igue'i ma'etya nhavd. Mba'emo ruguy reve
'rd oike ha'e ae ojejavyague re ome'é va'erd, ha'e gui heta
va'e kuery oikuaa vy e'y ojejavyague re ju.

8 Ha'e nunga py Nhe'é Ky'a E'J po rami oikuaa uka:
Ombojeroviaaty jypy guare ho'ame teria ja Henda iky'a
e'y va'e py jaike agud nda'evei, mba'eta nhanhemboja
agud ndoikuaa ukaai teri.

9 Ha'e nunga oejaa raka'e nhande ajgua kuery jaikuaa
agud, mba'eta ymagua kuery ombojerovia vy mymba
ojuka ha'e mba'emo ome'é tei ha'e nunga ma ipy'apy rupi
ndoiky'a'oi raka'e opa mba'e vai gui.

10Ha'e ramigua ojapo uka pyre ma ha'e kuery ro'o reguara
rive. Okaru, oy'u ha'e ojepoei agud rive oeja, opa mba'e
ombopyau agud 4ra peve guara.

Tuguy omo€a re ijayvua

11 Ha'e gui ma Cristo ou vy sacerdote yvateve va'e
rami ogueru mba'emo pord ay ojekuaa va'e. Ha'e rami
vy ombojeroviaaty tuvixave ha'e ipordve va'e py oike,
avakue opo py ojapo va'ekue py e'y, mba'eta ko yvy regua
e'y ae.
12Kavara ha'e vaka ra'y ruguy e'y guive ogueroike raka'e
Henda iky'a e'y ete va'e py, ha'e ra nguguy ae. Peteigue'i
oike raka'e, araka'e ra peve guard nhandereraa jepe ma

. k

rire.
13 Mba'eta ymave rupi kavara ha'e vaka ruguy, ha'e gui
vaka ra'y oapy pyre rugue ma onhemongy'a va'ekue ary
omboayvi vy oiky'a'oa 'rd hi'drykue rupi rive.

* N *
9:6 Exodo 30.10; Levitico 16.34 9:12 1 Timéteo 2.5,6

14 Ha'e gui Cristo ruguy katuve ma nhandeky'a'o 'rd,
mba'eta Nhe'é imard e'y va'e po'akaa rupiiky'ae'y va'e vy
ha'e ae ojejuka uka raka'e Nhanderuete pe ome'é mbyra.
Ha'e rami vy nhandepy'apy rupi peve 'rd nhandeky'a'o,
jajapo ve'y agud manoa katy nhandereraa ard nunga,
Nhanderuete oikove va'e pe anho nhandekuai agua.

15 Ha'e rami py Nhanderuete reve guard ipyau va'e
ogueru. Omano vy omboguepa raka'e jypy guare ayvu
rupigua kuery ojejavyague, Nhanderuete remienoi kuery
ha'e javi oupity agud mba'emo imara e'y va'e ijayvuague.
16 Mba'eta amongue omano ta vy joupe mba'emo oeja
agud re ijayvuague ma ijayvu va'ekue omano ramo anho

'rd ovare,
17 omano ma ramo mae ma ijayvuague oiko 'rd. Ijayvu

va'ekue oikove teria ja peteive henda py ndoikoi 'ra.
18Ha'e nunga rupi Nhanderuete jypy guare guexeve guara
ojapo vy omoé uka raka'e mba'emo ruguy.
19Ha'e ramo Moisés ma heta va'e kuery pe lei regua ojapo
uka pyre omombe'upa ma vy ogueru raka'e vakara'y ha'e
kavara ruguy yy reve. Ha'e rami vy hissopo rogue ha'e
vexa'l rague omopytd mbyre omoaky vy omboayvi raka'e
kuaxia para oi va'e ha'e heta va'e kuery ha'e javi re.
20 Ha'e vy aipoe'i: “Kova'e tuguy py Nhanderuete ojapo
guexeve guard, ha'e va'e rupi pendekuai agui”, he'i
raka'e.
21 Ha'ekue rami ae huguy py omboayvi avi ombojerovi-
aaty ha'e tembiporu opy rupi oiporu va'erd ha'e javi re.
22 Mba'eta lei re oia rami vy opa mba'e rai oiky'a'oa 'ra
tuguy py, mba'eta tuguy omoéa e'y re nda'evei jejavya
omboguea agua.

Cristo omanoague araka'e rd peve guard ovarea re ijayvua

23 Ha'e va'e nunga ma yva re mba'emo oi va'e kuaa
ukaard rive ome'éa, ha'e rami vy mymba ojukaa py 'ra

oiky'a'oa. Ha'e rd yva re ete mba'emo oi va'e ma yvateve
va'e ojukaa py 'ra oiky'a'oa.

24 Mba'eta Cristo ma henda iky'a e'y va'era avakue opo py
ojapo va'ekue py e'y oike raka'e, mba'eta ha'e nunga ma
anheté va'e kuaa ukaara rive ome'éa. Ha'e rami 'rague py
yvare ete oike raka'e, aj peve Nhanderuete renonde ojexa
uka vy nhandere ojerure agua.

25 QOjejuka uka jepi e'y tei ha'eve guive, sacerdote
yvatekueve va'e ma'etya nhavd henda iky'a e'y ete va'e
py mba'emo ruguy reve oike va'e rami e'y.

26 Mba'eta ha'e rami va'e rire yvy itui ypy'i guive
mbovykue rei e'y Cristo omano 'rdgue. Ha'e rami 'rague
py ay dra ojeupity ramo peteigue'i ojekuaa, ha'e ae ojejuka
uka vy jejavya ha'e javi oipe'apa vyvoi agua.

27 Mba'eta avakue renonderd omoia peteigue'i omano
agud, ha'e va'e rire imboayvuara pe ojexa uka agua.

28 Ha'e rami ae avi Cristo voi peteigue'i ojejuka uka raka'e
heta ojejavyague oipe'a agud, ha'e va'e rire jejavya reve'y
ju 'rd ojekuaa, oo jepe agud oard va'e kuery pe.

10

~ Mymba ojukaa ague rami e'§ Cristo omanoague re
ijayvua

1 Lei regua ma henonde re mba'emo pora ou oiny va'e
'3 rami rive, ou va'e ete e'y.* Ha'e nunga rupi nda'evei
'rd opa mba'e gui oiky'a'o agud mba'emo me'éa kuery,
ma'et§a nhavd mymba ome'é€ jepi tei.
2Ha'e rami e'y va'e rire ombojerovia va'e kuery nome'évei
'rague, mba'eta peteigue'i oiky'a'opaa va'erire ipy'aky'aa
noenduvei ma 'rague.
3 Ha'e rami avi ma'etja nhavé mymba ome'é aguid ma
ojejavya re ima'endu'a jepi agua rive,

*
10:1 Colossenses 2.16,17

4 mba'eta vaka ha'e kavara ruguy omoé mbyre ma
ndoipe'ai 'rae jajejavya.

5 Ha'e nunga rupi kova'e yvy re Cristo ou vy aipoe'i:
“Mymba ojukaa pyre ha'e mba'emo ome'émby ma
ndereipotai. Ha'e rami 'rague py xeretera rereko katu.
¢ Jejavya regua oapy reve ome'éa rd ndererovy'ai.
7Ha'e nunga rupi aipoa'e: ‘Ma'é Xeruete, apy ma ai ndee
reipota va'e ajapo agud, (mba'eta kuaxia onhemama va'e
re oi xerekord)’, ha'e”, he'i.

8 Jypy aipoe': “Mymba ojuka pyre ha'e mba'emo
ome'émby ndereipotai, mba'eta jejavya regua oapy reve
ome'&a rd ndererovy'ai”, he'i raka'e, lei re oia rami vy
ome'éa va'e meme tei. Ha'e va'e rire

9 aipoe'ive ju: “Ma'é Xeruete, apy ma ai ndee reipota va'e
ajapo agud”, he'i. Ha'e rami vy jypy guare omombaraka'e,
hekovia amboae ju omoi agua.

10 Ha'e rami vy “Nhanderuete oipota va'e” he'ia rami vy
nhandeky'a'o, Jesus Cristo guete reve peteigue'i ojejuka
uka rire.

11 Ha'e gui sacerdote kuery ikuai va'e ma ko'é nhavd
ojexa uka 'rd Nhanderuete pe omba'eapo agud, ha'ekue'i
rami ae mymba ojukaa py, ha'e nunga nei peteigueve
jejavya ndoipe'ai tef.
12Ha'e rad Jesus ma raka'e ra peve guara peteigue'i ojejuka
uka jejavya re, ha'e rire Nhanderuete oiporu kuaa regua
re oguapy oiny.

13 Ha'e va'e rire oard oiny hovaigua kuery ipy guyry
omoimba peve guara.

14 Mba'eta peteigue'i ojejuka uka vy opa mba'e gui
oiky'a'o raka'e ojeky'a'o uka va'e ha'e javi, raka'e ra peve
guara.

15 Ha'e ramigua Nhe'é Ky'a E'y voi oikuaa uka, mba'eta
jypy'i Senhor aipoe'i:

16 “Ha'e va'e dra rire ha'e kuery pe ajapo 'rd xereve
guard, po rami: Ha'e kuery py'a re amoi 'rd aipota va'e,
hi'arandua re ae 'rd ambopara”, he'i rire

17aipoe'ive ju: “Ha'e kuery ojejavyague ha'e heko vaiague
re peteive henda py naxema'endu'avei ma 'rd raka'e ra
peve”, he'i.

18 Ha'e nungakue omboguepa ma rire mba'eve nan-
hame'évei ma 'ra jajejavyague re.

Nhanderuete re nhanhemboja, nhai atd ha'e nhanhopytyvé

agud re ijayvua

19 Ha'e nunga rupi irmdo kuery, Jesus ruguy gui vy
nhandepy'a guaxu Henda iky'a e'y ete va'e py jaike agu3,
20 mba'eta nhandevy pe ojapo tape pyau imari e'y va'e,
ajukue oké regua rovai katy oo va'e. Ha'e va'e ma hete ae.
21Nhandevy pegua sacerdote yvateve ete va'e oiko Nhan-
deruete pegua oo re opena va'e.
22 Ha'e ramo nhanhemboja tema petei rupi nhandepy'a
ha'e jajerovia ete reve, nhandepy'a oiky'a'opaa rire iky'aa
oi va'ekue gui, ha'e nhanderete voi yy iky'a e'y va'e py ojoi
porimbaa rire.”
23 Nhanekangy e'j re nhai atd tema nhard va'e
nhamombe'u jaikovy va'e re, mba'eta nhanemboaxy
agud re ijayvu va'ekue ma ojeroviapy.
24 Petei-tei nhanhopytyvd pota guive nhandeporayvu
ha'e jajapo porda rupi nhandekuai agua.
25 Japytu'u eme nhanhemboatya gui, amboae kuery ikuaia
rami e'y. Ha'e rami 'rAgue py nhanhombopy'a guaxu,

hi'dra ovaé rai'ive ma ouvy ra jaexa vy katuve ma jajapove
tema.

Ojejavy potae rei va'ekue ombopagaa 'rda re ijayvua

%k
10:22 Romanos 5.1,2; Efésios 3.12; Hebreus 4.14-16

26 Mba'eta anheté va'e jaikuaa pora rire tei jajejavy
potae reia rupi ri nhandekuai ramo jipovei ma 'ra jaja-
jevyague re ome'é mbyra.

27 Ha'e rami 'rdgue py jakyje reve 'rd nharé nhanem-
boayvuard ha'e tata nhombopagaara, hovaigua kuery

~ %
mokanhyara.
28 Mba'eta Moisés lei ombopara va'ekue amongue noen-
duxei ramo omboaxy e'y re ojukaa 'rd raka'e, mokoi e'y

vy mboapy hekokue omombe'u rire.*

29 Ha'e gui mba'exa tu peikuaa? Ha'e nungakue gui
nombopaga vaipaaive 'rd teve amongue Nhanderuete
Ra'y re opyrdmba rei va'ekue? Mba'eta nombovarei
Cristo ruguy, ha'e va'e py Nhanderuete guexeve guara
ojapoague rami vy oiky'a'o rire tei, ha'e ombojaru rei
guive Nhe'é nhanemboaxya kuaa ukaa.

30 Mba'eta jaikuaa ae “Xee ae ajoepy ha'e anhombopaga
'rd” he'i va'ekue. Teigue ju aipo'ea: “Senhor omboayvu
'3 ojeupegua kuery.”*

31 Nhanderuete oikove va'e po py amongue ho'a ra
nda'evei ete 'ra.

Yma guare re nhanema'endu'a, ha'e jaikoague repy jaupity

agud re ijayvua

32 Ha'e rami avi penema'endu'a ke yma guare re,
mba'eta ayvu pord peikuaa rire pendere opu'da rei ra
pejexavai tel pei atd pekuapy raka'e.
33 Amongue py pavé rembiexard penemoia penembojaru
rei ha'e penderereko axy rei vy. Ha'e amongue py
amboae kuery oguereko axya rd ojexavai va'e kuery re
penhemoir( va'ekue,

* * . *
10:27 Hebreus 6.4-8 10:28 Deuterondomio 17.6 10:30
Deuterondmio 32.35-36, Salmo 135.14



Hebreus 10:34 25 Hebreus 11:3

34 nhud py ikuai rd pemboaxy vy. Ha'e nunga anho e'y,
peé ae penemba'e rei-rei peipe'a ukapa va'ekue pevy'a
reve, mba'eta mba'emo iporave ha'e opa e'j va'e perekoa
peikuaa.

35 Ha'e nunga rupi pejepe'a eme pejeroviaa rupi pen-
dekuaia gui, mba'eta ha'e nungakue repy ipord va'e oi.*
36 Pef atd tema, Nhanderuete oipota va'e pejapopa ma rire
peupity agua ijayvuague.

37“Mba'eta are'§'i re ou va'erd va'e ovaé 'r3, ndarei 'rd ou
agud.

38 Ha'e rami avi xevygua heko pora va'e ma ojeroviaa rupi
'rd ikuai. Ha'e rd ha'ekue py ojevy ramo xee ndarovy'avei
'ra”, he'i va'ekue.”

39 Ha'e ra nhande kuery ma okanhy agua katy ojevy va'e
regua e'y. Ojeroviaa rupi ikuai va'e regua nhandekuai,
onhe'é omokanhy va'e'y.

11

Jajeroviaa re ijayvua
1 Ha'e gui jajeroviaa rupi vy jaikuaa pora 'rd mba'emo
nhard va'e anheté ete oikoa, mba'emo jaexa e'y va'e oikoa
jaikuaa.
2 Mba'eta ymagua kuery voi ojeroviaa rupi vy oexa uka
raka'e heko pord va'ea.
3 Jajeroviaa rupi vy jaikuaa Nhanderuete oayvu py rive
opa mba'e omoingo raka'eague. Ha'e rami vy mba'emo

jaexa va'e ma jaexa e'§ va'e gui oiko va'ekue meme.*
Jypy ombopara pyre re jaikuaa pota agud re ijayvua

Abel, Enoque ha'e Noé rekokue oia

* * * o
10:35 Tiago 1.2-4,12 10:38 Habacuque 2.3-4 11:3 Geénesis 1.1; 2
Pedro 3.5

4 Abel ma ojeroviaa rupi oiko vy ome'é raka'e guyke'y
Caim ome'é va'e gui ipordve va'e. Mba'emo ome'é va'e
Nhanderuete ojou pord ramo jaikuaa heko porad va'ea.
Ha'e nunga rupi omano ma rire tef ay voi ijayvu teri.”

5 Enoque ma ojeroviaa rupi oiko ramo heraa raka'e
omano e'y agud rami. Nhanderuete ogueraa rire ndo-
jouavei, mba'eta ogueraa e'y mbove voi oexa uka Nhan-
deruete ombovy'a va'ea.
6Ha'e rd jajerovia e'y re ma nda'evei Nhanderuete nham-
bovy'a agud, mba'eta Nhanderuete oikoa jarovia vy 'rde
nhanhemboja hexe, ha'e oeka va'e kuery pe mba'emo
pord ome'é 'ria jarovia vy guive.”

7 Noé voi ojeroviaa rupi vy Nhanderuete gui oikuaa
raka'e mba'emo ojekuaa e'y teri va'e oiko 'rda. Nhan-
deruete renonde ojererokyjea rupi vy ojapo raka'e petei
kanod guaxu ngoo pygua kuery ogueraa jepe agud. Ha'e
rami vy oikuaa uka ko yvy regua kuery ombopagaa 'ria,
ha'e ojeroviaa rupi teko pori oupity agui rami oiko.”

Abrado, Sara, Isaque, Jacé ha'e José rekokue oia

8 Ha'e gui Abrado ma ojeroviaa rupi oiko vy Nhan-
deruete oenoi rd onhe'é rendu, ha'e rami vy oo petei
henda oyvyra ojopy agua katy. Mara katy pa ooa oikuaa
vy €'y oo.
9 Ojeroviaa rupi oiko yvy ome'é va'erd va'e rupi, oyvy re'y
rami. 00'i py oiko raka'e Isaque ha'e Jacé reve. Ha'e va'e
kuery voi hexeve ojopy avi 'rd oyvyra ijayvuague.
10 Mba'eta oard oikovy tetd ijyta pord va'e ojekuaa agua.
Ha'e va'e re onhembopy'a va'ekue ha'e ijapoare ma Nhan-
deruete ae.”

* * *k

11:4 Génesis 4.1-8 11:6 Génesis 5.21-24 11:7 Génesis 6.8-22
*

11:10 Génesis 12.1-4

11 Ta'yxy Sara voi ojeroviaa rupi oiko vy imemby nho
raka'e, guaimi'i ete ma va'eri. Mba'eta oikuaa imemby
~ ‘e . . . *
agud re ijayvu va'ekue ojeroviapy oikoa.
12 Ha'e nunga rupi petei ava omanogue rami oiko va'e
; 2 O | ) RSO0
, .
gui heta ikuai raka'e, yva re jaxy-tata ikuai va'e ha'e ye'é
yvyry ita ku'i ikuai va'e rami avi mbovy rei e'y ikuai.
13 Ha'e va'e kuery ha'e javive ojeroviaa rupi ikuai reve
omano raka'e, ome'é va'erd va'ekue ojopy e'y re. Ha'e
nunga ma mombyry gui mba'emo oexaa rami rive
oguerovy'a. Ha'e rami vy yvy mboae regua ikuaia rami
onhemombe'u, ha'e rd ko yvy rupi ma oguata rei va'e
ikuaia.
14 Ha'e rami ijayvu va'e kuery ma guekoarad oeka teria
oikuaa uka.
15 Tekoa ox€ague re ima'endu'a riae va'e rire anheté ojevy
'rague ha'e katy.
16 Ha'e rami 'rdgue py oeka oikovy guekoa iporave va'erd,
yvaregua. Ha'e nunga rupi Nhanderuete noxi “Ha'e kuery
Ruete” he'i agui ojeupe, ha'e rami vy oguereko katu ha'e
kuery retara.

17 Abrado ma Nhanderuete oeko a'a ramo ojeroviaa rupi
oiko vy ome'é gua'y Isaque. Nhanderuete omoingo agua
re ijayvu rd oendu vy oguerovy'a va'ekue ri gua'y petei'i
va'e ojuka agud rami oiko.

18 Mba'eta ixupe Nhanderuete “Isaque ra'y kuery pe ‘Ner-
amymino kuery’ 'ea 'rd”, he'i va'ekue.*

19 Ha'e rami Abrado oiko mba'eta oikuaa ta'y omanoague
gui Nhanderuete omboete ju agud voi ipo'aka va'ea. Ha'e
rire omanoague gui oikove ju va'e rami ete avi ogueraa

gua'y.”

* * *
11:11 Génesis 17.15-22 11:18 Génesis 21.12 11:19 Génesis 22.1-18

20 Ha'ekue rami ju Isaque voi ojeroviaa rupi oiko vy
ogueroayvu pora gua'y kuery Jacé ha'e Esat, ha'e rami vy
omombe'u mba'emo oiko va'erd.”

21 Jac6 ma ojeroviaa rupi vy omano ta ma vy
ogueroayvu pord José ra'y kuery petei-tei. Ha'e rami
vy opopoka apy re onhemomburu reve opu'd vy omboete
Nhanderuete.*

22 José ma ojeroviaa rupi vy omano rai'i ma vy
omombe'u Israel kuery oopa ju 'raa, ha'e okdgue guive
ogueraa uka.”

Z3Ha'e gui Moisés itui'i ramove tuu kuery ojeroviaa rupi
ikuai vy mboapy jaxy re onhomi raka'e, mba'eta oexa ra
kyriva'eipord. Ha'e rami vy ndokyjei huvixave ayvu rovai

.. . ~ %k
rupi ikuai agua.

Moisés rekokue oia
24 Moisés tuja ma rire ojeroviaa rupi vy ndoikoxevei Farad
rajy pi'a rami.
25 Mba'eta ojejavy reia py xapy'a'i ovy'a 'rdgue py ojou
pordve Nhanderuete pegua kuery reve ojerereko axy uka
agud.
26 Mba'eta Cristo kduxa onhemoingo axy uka vy Egito
pygua kuery oguerekopaa gui oguerekopave 'raa oikuaa,
mba'eta oard oikovy hekoviara.
27 Ojeroviaa rupi vy oeja ovy Egito yvy, nei huvixa ipoxy
ramo voi ndokyjei guive. Ha'e rami 'rdgue py ofi at3, jaexa
e'y va'e oexa va'e rami.
28 Ojeroviaa rupi vy ojapo raka'e ngaru Pdscoa dra pygua,
ha'e rami vy vexa'i ruguy omoé uka porojukaa oupity e'y
agui Israel regua ra'y kuery tujakueve.”

* * *
11:20 Génesis 27.1-40 11:21 Génesis 48.10-16 11:22 Génesis
* . * X
50.22-26 11:23 Exodo 2.1-15 11:28 Exodo 12.1-28; 14.15-31

29Ha'e kuery ojeroviaa rupi ikuai vy oaxa raka'e Ye'é Pyta
rupi, yvy pirua rupi ooa rami. Ha'e rd Egito pygua kuery
ma oaxa agud onhea'anga vy oy'upa.

Canad yvy re Israel kuery ikuai jave guare re ijjayvua

30Ha'e kuery ojeroviaa rupi ikuai ramo Jericé tetd kora
ho'apa raka'e, sete ara re ombojere rire.
31 Ha'e gui Raabe voi kunha itavy rei va'ekue ri ojeroviaa
rupi oiko vy omovaé pora raka'e avakue oikuaa pota vy
oje'oi va'ekue. Ha'e rami vy nokanhyi nhonhe'é rendu e'y
va'e kuery reve.”

32Ha'e gui nda'evei amombe'upave agud. Mba'eta oata
'rdgue amombe'u agui Gidedo rekokue, Baraque, Sansao,
Jefté, Davi, Samuel ha'e profeta kuery rekokue ha'e javi.
33 Ha'e va'e kuery ma ojeroviaa rupi ikuai vy ipo'aka
raka'e tetd ikuai va'e re, teko pora rupi joguereko, oupity
mba'emo ome'é 'ra va'ekue, omboty uka guary juru,
34 ombogue uka tata guaxu, kyxe gui oo jepe, ikangya gui
imbaraete ju, joe opu'da py ipo'aka, ha'e amboae guigua
xondaro kuery omonhamba.
35 Kunhague ma hoo pygua omano va'ekue omboetea
jevy ramo ogueraa ju oikove va'e. Ha'e rd amboae kuery
ma nonhemoé ukaxei vy onhemoingo axy uka raka'e,
onhemboete ju agud iporave va'e oupity agua.
36Ha'e gui amboae kuery ju ombojarua rei ra ikuai axy rei,
oinupaa, oipokuaa, ha'e nhua py ombotya ramo.
371ta py ojapipaa, omboayvua, yvyra kyxia py mbyte rupi
ojayaa, kyxe py ojukaa guive. Hoo e'y va'e ikuai, vexa'i
ha'e kavara pire py onhemonde, iporiau rei, ojexavai rei
ha'e ojavykya rei.
38 (Ha'e va'e kuery rekoara kova'e yvy nda'evei.) Tekoa
e'ya rupi ikuai, yvyty, itakua ha'e yvykua oi va'e rupi.

*
11:31 Josué 6.1-25

39Ha'e va'e kuery ha'e javive ma ojeroviaa rupi ikuai vy
oexa uka raka'e heko pord va'ea. Ha'e rami tei ndoupityi
guive ome'é 'rd va'ekue,
40 mba'eta nhande kuery peguara Nhanderuete oguereko
katu mba'emo iporave va'e, nhande kuery reve vy anho
ha'e kuery oupitypa agud ijayvuague.

12

Cristo rami avi nhande voi nhat atd agud re ijayvua

1 Ymagua kuery heta ojeroviaa oexa uka va'ekue ma
arai tuvixa va'e rami nhanembojere okuapy. Ha'e ramo
nhande voi ke nhandejegui nhamboipa ipoyikue of va'e
ha'e javi, nhandere jejavya oja ratd va'e guive. Ha'e
rami vy nhai atd reve nhanha tema nhanerenondera omoi
mbyre katy.*
2 Nhama'é pord tema Jesus re anho, mba'eta ixugui ae
ou jypy guive opa peve jajerovia agud. Mba'eta ha'e ma
henonderd imbovy'aard omoi mbyre ojopy voi 'rdgue py
oxi e'§ re ogueropo'aka raka'e kuruxu re oiko axya. Ha'e
rire oguapy oiny Nhanderuete renda openaaty oiporu
kuaa regua re.
3 Peikuaa pota pord ke ha'e rami ete heko vai va'ety kuery
hexe opu'd rei rd ogueropo'akaague re, penekangy e'y
agud, nei pendepy'a py pendekuerai e'y agua.

Nhanemo'arandua py Nhanderuete nhanderayvua oexa
ukaa re ijayvua
4 Mba'eta peé€ ma teko vai rovai penhea'aa rupi pen-
deruguy nomoéai teri.

12:1 Apy ma corrida re ombojoja Senhor pe nhandekuaia (Filipenses
3.12-14).

5 Ha'e penderexarai guive gua'y pe rami penemonge-
taa re: “Xera'y kuery, pembovare'y eme Senhor pen-
emo'arandu ra, pendekuerai eme guive pévy ijayvu ramo.
6 Mba'eta Senhor omongeta 'rd guembiayvu kuery, ha'e
. ~ |~ ~ . . . *
oinupa 'rd gua'yrd ogueru va'e ha'e javive”, he'iague re.
7Ha'e nunga rupi penemoingo axya ma Nhanderuete pen-
emo'arandu agud oiko, gua'y kuery rami ae penderereko
vy. Mba'eta jipoi ta'y kuery tuu omo'arandu e'y va'e.
8 Napenemo'arandui ri ramo penderu peikuaa e'y va'e
peiko, ta'y e'j, mba'eta Nhanderuete omo'arandu 'ra
gua'y kuery ha'e javi.
9Nhanderu kuery ngo'o re ikuai va'e ma nhanemo'arandu
rd nhanhe'é rendu 'rd. Nhanenhe'é Ruete katuve ma
nhanhe'é rendu 'rague, jaikove agua.
10 Mba'eta nhanderu kuery nhanemo'arandu 'ra xapy'a'i
guard, ha'e kuery oikuaa rami. Ha'e rd Nhanderuete ma
nhanemoingo pora agua nhanemo'arandu, iky'a e'ya rami
yaey
nhande voi nhandekuai agua.

11 Nhanemo'arandua nhavé ha'e ramove'i nanhanem-
bovy'ai 'rd merami, nhanemomboriau ranhe. Ha'e rami

tel nhanemo'arandupaa ma rire ojapo 'rd nhandekuai
pord ha'e nhandereko por agua rami.”

12 Ha'e nunga rupi pemombaraete ju ipo ho'a va'ekue
ha'e henapy'a kangy va'e kuery.
13 Pembo'yvi pord tape oguata agud, okarau va'ekue
okanhy 'rdgue py okuera agud.”

Petei rami nhandekuai, ha'e nhandereko ky'a e’y agua re
jjayvua

* *
12:6 J65.17; Provérbios 3.11-12 12:11 Jodo 15.1,2; Tiago 1.2-4; 1 Pedro
k
41,2 12:13 Provérbios 4.26

14 Petei rami pendekuai pavé reve, ha'e penhea'a pen-
deko ky'a e'ya rupi, mba'eta ha'e rami e'y vy avave rei
ndoexai 'rd Senhor.

15 peikuaa pota pora ke Nhanderuete omboaxya avave rei
oupity e'y re ojepe'a e'y agua. Tol eme guive iro va'e rapo
rami ikuai va'e, mba'eta ha'e va'e henhoi vy penemoingo
eta rei ha'e heta 'rd penemboeko ky'a.”
16 Penembyte rupi ta'ikuai eme heko ky'a va'e, nei
ha'eve'§a rami ikuai va'e Esal ramigua. Mba'eta ha'e
va'e ma peteigue'i okaru agud re rive ovende raka'e ta'y
jypygua oikoa peguara va'ekue.
17 Ha'e va'e rire ma nguu pe ojereroayvu pord ukaxe tei
nda'evei ae. Hexay reve onhea'a tei ndojouvei ha'ekue py
ojevy agua.

Yvyty Sinai ha'e Sido re ijjayvua

18 Ha'e gui peé ma yvyty tata haku raxy hendya py e'y
pevaé.t Pydvy rami pytiia py e'y pevaé, nef ara vai oikoa
Py,

19 mimby guaxu onhendu rata va'e oia py, nei ayvu ataa
py €'y pevaé. Ha'e va'e gui hendua kuery ojerure raka'e
onhendu ve'y agua re,

20 mba'eta ha'e kuery ndogueropo'akavei ma ijayvuague:
“Mymba tei ae ma yvyty re onhemboja ramo tojapipaa ita
py”, he'iague.”

21 Anheté ha'e nunga nhomondyipa ete ramo Moisés
eteve voi “Akyje ha'e aryryipa reia aendu!” he'i raka'e.”

22 Ha'e rami 'rague py peé ma Sido yvyty re pevaé,
Nhanderuete oikove va'e pegua tetd, yva re Jerusalém

* 12:15 Deuterondémio 29.18 T 12:18 Apy ma ijayvu judeu kuery yma
guare Sinai yvyty katy'i ikuaia py lei ojopy jave okyje rei okuapyague re.
Ha'e va'e jave py Nhanderuete ma nhomondyipa rei va'e rami ojekuaa (Exodo
19.9-25; 20.18-21; Deuterondmio 4.9-12). * 12:20 Bxodo19.12-13 T 12:21
Deuterondmio 9.19

oi va'e py. Pevaé anjo kuery mbovy e'y ikuaia py, ha'e
nhemboaty iky'a e'y va'ea py,

23 igreja kuery jypygua ta'y ha'e tajy kuery yva re hery
ipara va'e ijatya py. Pevaé Nhanderuete pavé re oikuaa
pota va'era oia py, ha'e penhemoirii ma guive heko pora
va'e kuery imoingo pordard oupitypa ma va'ekue nhe'é
reve.

24 Pevaé avi Nhanderuete reve guari ipyau va'e Reruare

Jesus oia py, ha'e huguy nhandeky'a'oard omboayvi pyre
oia py guive. Ha'e va'e ma Abel ruguy gui mba'emo
iporave va'e oikuaa uka va'e.

25Ha'e nunga rupi pejapyxaka pora pota, ijayvua pendu
rive'y agud. Mba'eta yvy re Nhanderuete ijayvu ra noen-
duxei va'ekue ndoo jepei rire nhande kuery katuve ma
ndajaa jepei 'r3, yva gui nhandevy ijayvua gui jajepe'a ri
Vy.
26 Ha'ekue py Nhanderuete ijayvu vy omomyfi raka'e ko
yvy. Ha'e gui a§ ma ijayvu jevy vy aipoe'i: “Peteigue ju,
teigue'i pyve amomyi 'rd yvy anho e'§, yva guive”, he'i.*
27 Ha'e gui “Peteigue ju, teigue'i pyve” he'ia py jaikuaa
Nhanderuete oipe'apa 'rda guembiapo omomyi mbyra oi
va'e, omomyi mbyri e'y anho opyta agua.
28 Ha'e nunga rupi nhande ma nhanereta omomyi mbyra
e'y jareko vy nhai atd tema nhanemboaxya re, mba'eta
nhanemboaxya rupi Nhanderuete pe nhandekuai ramo
nhandererovy'a 'rd. Henonde nhamboete ha'e ja-
jererokyjea iky'a e'y va'e rupi tema nhandekuai,

29 mba'eta Nhanderuete ma tata nhomombaari oiko.*

13

Jomeme nhandekuai pord agud re ijayvua

* *
12:26 Ageu 2.6 12:29 Deuterondmio 4.24

1 Pendekuai riae tema mborayvu re, joegua meme'i
joayvua rami ae.

2 Penhomovaé e'y eme, mba'eta amongue ma oikuaa vy
e'y anjo kuery ete omovaé raka'e.

3 Penema'endu'a tema nhud py omboty pyre re, ha'e
kuery reve peé voi pei avia rami. Penema'endu'a avi
oguereko axya va'e re, peé voi ojavyky reipy peikoa rami.

4 Tomboete pavé omenda va'e kuery, ha'e iky'a e'ya
rupi tajoguereko. Mba'eta Nhanderuete ombopaga 'ra
heko ky'a ha'e itavy rei va'e ha'e javi.

5 Pendekuai eme perdta re nda'eveivea rupi. Mba'emo
pereko'i vy pevy'a, mba'eta Nhanderuete aipoe'i:
“Peteive henda py xee ndoroejai 'rd, nei peteigueve
ndoroayvu e'§i 'rd”, he'i.”

6 Ha'e rami rire jakyjea py e'y 'rd aipoja'e: “Senhor
xepytyvdara oiko ramo xee ndakyjei 'rd. Mba'e tu avakue
ojapo 'rd xere?”*

Nhanderuete pe jaiko agud re ijayvua
7 Penema'endu'a tema pendererekoare kuery Nhan-
deruete ayvu mombe'uare rekokue re. Peikuaa pota
pord ha'e kuery omano peve ikuaiague re. Ha'e kuery

ojeroviaague rami ke peé voi pendekuai.”

8 Jesus Cristo ma jypy guive aj peve ha'ekue ae oiko, ha'e
raka'e ra peve guara.

9 Opa mara ha'e amboae rami rei penembo'ea ra pendu
rive. Mba'eta pavé gui ovareve va'e ma Nhanderuete
nhanemboaxya re nhanhemombaraete agud nhandepy'a
py, tembi'u re rive'y, mba'eta ha'e nunga re nda'eveive
va'e kuery peteive henda py ndoupityi 'rd imoingo
poraara.

* * *
13:5 Deuterondmio 31.6 13:6 Salmo 118.6-7 13:7 1 Tessaloni-
censes 5.12,13

10 Ha'e rd nhande kuery ma amboae regua altar jareko.
Ha'e va'e gui ma ombojeroviaaty pygua kuery ho'u agua

nda'evei.
11 Ha'e gui Henda iky'a e'y ete va'e py sacerdote kuery

yvatekueve va'e ogueroike 'rd mymba ruguy jejavya re,
ha'e ra ho'okue ma tekoa gui mombyry'i 'rd oapy.
12Ha'e rami ae Jesus voi tetd roké gui mombyry'i oiko axy
raka'e, nguguy py ae ojeupegua kuery oiky'a'o agua.
13Ha'e nunga rupi oia py jaje'oi nhande voi, amboae kuery
ikuaia gui mombyrya py tei, Jesus kduxa nhanembojaru
reia rd jaropo'aka vy.

14 Mba'eta anheté apy ndajarekoi tetd of riae va'erd,
raka'eve ra ojekuaa va'erd va'e re nhanhea'a.
15Ha'e rami vy Jesus rery rupi Nhanderuete pe nhame'é
riae 'rd jarovy'aa, nhandejuru py jaroporai hery.
16 Ha'e rami ae avi pejepe'a eme joupe pejapo porda
ha'e petei-tei penhopytyvéa gui, mba'eta ha'e nunga
ome'émby ma Nhanderuete oguerovy'a.
17 Penhe'é rendu pendererekoa kuery, pendekuai ha'e
kuery oipotaa rami, mba'eta penenhe'é re opena, ha'e
raka'eve rd oikuaa potaa 'rd openaague re. Ha'e rami ra
ha'e kuery ovy'aa rupi 'rd opena pendere, iporiaua rupi
e'y, mba'eta iporiaua ma mba'evera ndovarei 'rague pévy.

Opaa py mba'emo re ojerureague

18 Pejerure tema orere, mba'eta ore roikuaa ra orepy'a
ky'a e'Ja rupi orekuaia, opa mba'e py ha'evea rami
roikoxe vy.

19 Aipota pejerure ete péa py Xxee aju voive agua re.

20 Ha'e gui Nhanderuete petei rami nhanemoingo agua
nhande-Senhor Jesus omanoague gui omboete ju raka'e,
ha'e huguy rupi ojapo guexeve guard opa va'erd e'y, ha'e
omoi guive vexa'i kuery re opena va'era yvateve va'e.

21 Tove tapenemoingo pord opa mba'e py, ha'e oipota va'e
pejapo agud rami. Tove peé kuery re tomoi imbovy'aara
pejapo aguad, Jesus Cristo rupi ae. Jesus toguerovy'aa
raka'e ra peve. Amém.

22 Trmdo kuery, ajerure pendu pora agui kova'e ayvu
ipuku e'y'i va'e romongetaa rupi ambopara va'ekue.

23 pévy amombe'u irmdo Timdteo nhud gui opoia jevy
maa. Xapy'a rei ha'e va'e xea py ovaé voi ramo hexeve
roo 'rd roexa vy.

24 Pemombe'u ke pendererekoa kuery ha'e javive pe
roxaruraa, iky'a e'y va'e kuery ha'e javi pe guive. Itdlia
pygua kuery oxarura uka avi pendevy.

25 Tove peé kuery ha'e javive tapendu penemboaxya.

